
 

 

Reykjavík, 23. september 2026 
MSS26060172 

 
SVAR VIÐ FYRIRSPURN 

 

Viðtakandi: Borgarráð Reykjavíkur 
Sendandi: Umhverfis- og skipulagssvið 
 
 
Á fundi borgarráðs, dags. 25. júní 2026, var lögð fram svohljóðandi fyrirspurn 
áheyrnarfulltrúa Vinstrisins: 
 

Hvaða breytingar hafa átt sér stað varðandi framkvæmd og umsjón, 
staðsetningu, gerð sölubása og kostnað vegna leigu sölubása sem hafa verið 
við Austurstræti og Lækjartorg? 

 
Fyrirspurninni var vísað til umsagnar umhverfis- og skipulagssviðs, dags. 10. september 
2026. Þar sem umsjón með sölubásum heyrir ekki undir umhverfis- og skipulagssvið 
heldur menningar-, íþrótta- og tómstundasvið var aflað upplýsinga þaðan og barst 
eftirfarandi svar: 
 
Ástæða breytinganna var fyrst og síðast sú að þau tjöld sem búið var verið að nota í 
fjöldamörg ár voru orðin mjög ljót og úr sér gengin og til mikillar óprýði fyrir borgina. 
Söluaðilum var því boðið upp á pláss í söluhúsum sem staðsett eru í Austurstræti og á 
Lækjartorgi sem borgin hefur aðgengi að, en í þessum húsum er hægt að tryggja gott og 
öruggt skjól, hægt er að leiða rafmagn inn í húsin fyrir lýsingu, hitara og verkfæri auk 
þess sem söluaðilar hafa tækifæri til að geyma söluvarning sinn inn í húsunum yfir nótt. 
Með þessu móti gat því hver söluaðili verið með tryggt pláss, en áður var fyrirkomulagið 
„fyrstur kemur fyrstur fær“ og var því ekki öruggt að sölupláss væri til staðar þegar 
söluaðili mætti. Alls er pláss fyrir 10 söluhús í Austurstræti og Lækjartorgi. Mánaðarlegur 
kostnaður við leigu á plássi í söluhúsunum er 100.000 kr. 
En svo voru ákveðnir aðilar sem kærðu sig ekki að vera með pláss í húsunum og fengu 
þau að vera með söluborð í Austurstrætinu við hlið húsanna og greiddu þau óbreytt gjald, 
eða 31.300 kr. + vsk. Alls er pláss fyrir 4 söluborð. 
 
 

Virðingarfyllst, 
Glóey Helgudóttir Finnsdóttir 
Umhverfis- og skipulagssvið 


